
«Театрдың ғажайып әлемі» театр өнерінің республикалық фестиваль-байқауының облыстық кезеңін өткізу 
ережесі
1. Жалпы ережелер
1. «Театрдың ғажайып әлемі» театр өнерінің республикалық фестиваль-байқауының облыстық кезеңін (бұдан әрі – Фестиваль-байқау) өткізу мақсатын, міндеттерін, оны ұйымдастыру форматын, өткізу және қорытынды шығару тәртібін анықтайды. 
2. Фестиваль-байқаудың мақсаты: өскелең ұрпақты рухани-адамгершілік, эстетикалық тәрбиелеудің, тұлғаның үйлесімді дамуының факторы ретінде балалар мен жастар театр шығармашылығын қолдау және дамыту, өзін-өзі көрсетуге, әлемді эстетикалық және бейнелі түсінуге бірегей қабілеттерді қалыптастыру және дамыту.
3. Фестиваль-байқаудың міндеттері:
балалар шығармашылық бірлестіктерінде білім беру қызметінің сапасын арттыру;
өзін-өзі көрсетудің, әлемді эстетикалық және бейнелі түсінудің бірегей қабілеттерін қалыптастыру және дамыту;
сахна мәдениеті мен шеберлігінің жоғары деңгейіне жеткен балалар мен жастар театр ұжымдарын, дарынды орындаушылар мен кәсіби педагогтарды, балалар мен жастар театр ұжымдарын ұйымдастырушыларды анықтау;
балалар мен жастардың жаңа театр ұжымдарын құруды ынталандыру;
балалар мен жастардың бос уақытын сапалы ұйымдастыруға жәрдемдесу;
балалар мен жастар театр ұжымдары арасындағы шығармашылық қарым-қатынас, тәжірибе алмасу үшін жағдай жасау.
4.Байқаудың облыстық кезеңі М.М.Катаев атындағы Оқушылар сарайында қашықтық форматта өтеді. 
5. Қазылар алқасы мен ұйымдастыру комитетінің құрамдарын фестиваль-байқаудың ұйымдастырушылары қалыптастырады.
2. Фестиваль-байқауды өткізу мерзімі мен тәртібі
6. Фестиваль-байқау 2022 жылғы 23 қыркүйекте қашықтық форматында өткізіледі.
[bookmark: _GoBack]7.Басшылардың қолы қойылған байқауға қатысу туралы өтінім және байқау жұмыстары электронды түрде 2022 жылғы 22 қыркүйекке дейін hud_otdel2018@mail.ru  электронды пошта бойынша қабылданады. 
8. Хатқа мыналар қоса тіркеледі:
1) Фестиваль-байқаудың аудандық, қалалық  кезеңдері жеңімпаздарының облыстық фестиваль-байқауға қатысуы туралы өтінім; 
2) қатысушылардың және топ жетекшісінің жеке басын куәландыратын құжаттардың көшірмелері, қатысушылар туралы мәліметтер (Т. А., туған жылы, сыныбы, курсы, оқу орны, үйінің мекенжайы және білім беру ұйымының мекенжайы, телефоны);
3) бейнематериал hud_otdel2018@mail.ru  электронды поштасына жіберіледі. 
3. Фестиваль-байқаудың қатысушылары
9. Фестиваль-байқауға жалпы орта және балаларға қосымша білім беру ұйымдарының балалар театр ұжымдары қатысады. Қашықтық форматта өткізілетін Фестиваль-байқауға қатысушылардың жасы – 08-17 жас.
10. Қатысушылардың жалпы саны - 153 білім алушы (әр аудан,қаладан – 9 білім алушыдан). 
4. Фестиваль-байқауды өткізудің шарттары мен тәртібі
12. Фестиваль-байқаудың іріктеу кезеңдері:
1) бірінші кезең (іріктеу):аудандық (қалалық);
2) екінші кезең– облыстық;
3) үшінші кезең (қорытынды) – республикалық Фестиваль-байқау.
13. Фестиваль-байқаудың бірінші (іріктеу) кезеңін өткізу мерзімі Павлодар облысының, Ақсу, Екібастұз қалаларының аудандық (қалалық) бөлімдері мен білім басқармалары басшыларының бұйрықтарымен реттеледі. 
14. Фестиваль-байқау келесі номинациялар бойынша өткізіледі:
1) «Драмалық спектакль»;
2) «Музыкалық спектакль» (опера, оперетта, мюзикл, балет, данс-спектакль және т.б.);
3) «Әдеби-музыкалық композиция»;
4) «Қуыршақ қойылымы».
Ұжым спектакльдің немесе әдеби шығарманы сахналаудың мағынасы бойынша аяқталған қазақ немесе орыс тілдерінде номинациялардың бірі бойынша байқау жұмыстарын ұсынады (ұзақтығы 15-20 минуттан аспайды). 
Фестиваль-байқауға театр ұжымы hud_otdel2018@mail.ru электронды поштасына бейнематериал жібереді. Сапалы бейнематериал үзіліссіз тұтас бір роликпен жіберіледі. Әр түрлі қойылымдардың «кесінділері» қарастырылмайды. Кейіпкерлерді дыбыстау үшін мәтіннің бұрын жазылған ескі фонограммаларын пайдалануға жол берілмейді.
15. Фестиваль-байқауды кәсіби қазылар алқасы 10 балдық жүйе бойынша бағалайды. Қазылар алқасының шешімі хаттамамен ресімделеді.
Театр қойылымдарын бағалау критерийлері:
режиссерлік шешімнің бірегейлігі;
қойылымның ұжымның жасына және шығармашылық мүмкіндіктеріне сәйкестігі;
спектакльді, қойылымды көркем безендіру;
спектакльдің, қойылымның музыкалық безендірілуі;
орындаушылардың актерлік шеберлігі;
орындаушылық шеберлік (дикция, интонациялау тазалығы, әртістік);
сахналық бейненің сенімділігі.
5. Фестиваль-байқауды қорытындылау және жеңімпаздарды марапаттау
16. Фестиваль-байқаудың қорытындысы бойынша қазылар алқасы жеңімпаздарды анықтайды. Жеңімпаздар гран-при, І, ІІ, ІІІ дәрежелі дипломдармен, сондай-ақ «Үздік әйел рөлі», «Үздік ер адам рөлі», «Образды үздік актерлік бейнелеу», «Көркем сөз» номинациялары бойынша жеңімпаздардың жетекшілері алғыс хаттармен марапатталады.
 Фестиваль-байқаудың барлық қатысушыларына қатысқаны туралы сертификаттар беріледі.
17. Жеңімпаздардың дипломдары, жетекшілердің алғыс хаттары, қатысушылардың сертификаттарының электронды нұсқалары  Оқушылар сарайының www.dshk.kz сайтында автоматты түрде жүктеу мүмкіндігімен орналастырылатын болады.	
Анықтама телефоны: 328509, ұялы телефон: 87719994413 (Калтаева Жанара Каирбековна)

